
    ՀԻՄՆԱՎՈՐՈՒՄ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․ Ընթացիկ իրավիճակը և իրավական ակտի ընդունման անհրաժեշտությունը.
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է Արարատի մարզային ազգաբնակչության համար առավել որակյալ և հասանելի բժշկական օգնության և սպասարկման ծառայությունների ապահովման, ինչպես նաև մարզային բժշկական կազմակերպությունների գործունեության ծախսարդյունավետության նպատակով շարունակաբար ընթացող մարզային առողջապահական համակարգերի արդիականացման և օպտիմալացման գործընթացով:   
Համաձայն ՀՀ կառավարության 2006 թվականի նոյեմբերի 2-ի N 1911-Ն որոշման՝ Արարատի տարածաշրջանում գործում է «Վեդու ծննդատուն» փակ բաժնետիրական ընկերությունը: «Վեդու ծննդատուն» փակ բաժնետիրական ընկերությունը ունի 50 մահճակալ և գործունեություն է ծավալում 2 բաժանմունքներով՝ գինեկոլոգիական և մանկաբարձական:
Արարատի տարածաշրջանում գործում է նաև «Վեդու բժշկական կենտրոն» փակ բաժնետիրական ընկերությունը՝  կազմված հիվանդանոցային և պոլիկլինիկական մասերից:
Միացման նպատակը երկու իրավաբանական անձանց ռեսուրսների (կադրային, ֆինանսական և գույքային) արդյունավետ տնօրինումն է, առողջապահական համակարգի կազմակերպությունների աշխատանքների համակարգված և արդյունավետ կազմակերպումն է:
2․ Առաջարկվող կարգավորումների բնույթը. 
1) Սույն Նախագծով առաջարկվում է վերակազմակերպել «Վեդու ծննդատուն» փակ բաժնետիրական ընկերությունը` «Վեդու ծննդատուն» փակ բաժնետիրական ընկերությունը միացնելով «Վեդու բժշկական կենտրոն» փակ բաժնետիրական ընկերությանը:   
2) Միաժամանակ, հաշվի առնելով «Վեդու բժշկական կենտրոն» փակ բաժնետիրական ընկերության հիվանդանոցային մասնաշենքում գործող բաժանմունքների ծանրաբեռնվածության բարձր ցուցանիշները և հիվանդների հոսքը, ազատ տարածքների բացակայության հանգամանքը՝ անիրատեսական է դառնում ծննդատունը բժշկական կենտրոնին միացնելուց հետո ծննդատան երկու բաժանքունքների՝ Վեդու ԲԿ մասնաշենքում տեղակայելը: Ուստի նախատեսված է, որ վերակազմակերպումից հետո Վեդու ծննդատան երկու՝ գինեկոլոգիական և մանկաբարձական բաժանմունքները շարունակելու են գործել նույն շենքում՝ Հայաստանի Հանրապետություն, Արարատի մարզ, ք. Վեդի, Գայի փող., թիվ 1 հասցեում:  
3) Նշված ծննդատունը տեղակայված է Վեդի քաղաքի կենտրոնական հատվածում և հասանելի է մեծ թվով ազգաբնակչության համար: Սպասարկման տարածքն ընդգրկում է քաղաքի թե կենտրոնական մասը, և թե ծայրամասը, ուստի հասանելիության տեսանկյունից ծննդատունը գտնվում է շատ հարմար դիրքում: 
4) Առաջարկվող փոփոխությունը թույլ կտա միավորել առկա սակավաթիվ կադրերը, լուծել նյութատեխնիկական հագեցվածության խնդիրները՝ տնտեսված ֆինանսական միջոցները ուղղելով մատուցվող բուժօգնության որակի բարձրացմանը:
5) [bookmark: _GoBack]Միաժամանակ, Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշմամբ նախատեսված ՀՀ բոլոր մարզերի առողջապահական համակարգերի օպտիմալացված ծրագրի վերջում նախատեսում են դրույթներ օպտիմալացման արդյունքում տվյալ մարզում առաջարկվող բժշկական կազմակերպությունների, դրանց մահճակալային ֆոնդի և օպտիմալացման արդյունքում ազատվող տարածքների վերաբերյալ: Հարկ է նշել, որ թիվ 1911-Ն որոշման մեջ հաճախ են իրականացվում փոփոխություններ և լրացումներ, սակայն միշտ չի, որ թարմացվում են նաև փոփոխության արդյունքում մարզում առկա բուժ. կազմակերպությունների և դրանց տարածքներին վերաբերվող դրույթները: Արդյունքում, ներկայում թիվ 1911-Ն որոշման մեջ առկա զուտ տեղեկատվական բնույթ կրող նշված դրույթները չեն համապատասխանում իրականությանը և անգամ կորցրել են իրենց արդիականությունը: Ուստի, Նախագծով առաջարկվում է ուժը կորցրած ճանաչել ՀՀ Արարատի մարզին վերաբերվող այդ դրույթները (1-ին կետի 1-ին ենթակետի  «բ» պարբերություն): 
3․  Նախագծի մշակման գործընթացում ներգրավված ինստիտուտները և անձինք.  
Իրավական ակտի նախագիծը մշակվել է Հայաստանի Հանրապետության Արարատի մարզպետարանի մասնագետների կողմից:
4․ Ակնկալվող արդյունքը.
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ Արարատի մարզերում գործող բժշկական հաստատությունների գործունեության համար կստեղծի հնարավորինս նպաստավոր պայմաններ, աջակցելով իրավաբանական անձանց կադրային, ֆինանսական և գույքային ռեսուրսների արդյունավետ տնօրինման, առողջապահական համակարգի կազմակերպությունների աշխատանքների համակարգված և արդյունավետ կազմակերպման գործընթացներին և  հնարավորություն ընձեռելով սահմանված կարգով ավարտին հասցնել մարզային առողջապահական համակարգի օպտիմալացման գործընթացը: 
        
ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա: 


ՏԵՂԵԿԱՆՔ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:




ԱՐԱՐԱՏԻ ՄԱՐԶՊԵՏ՝                              ԳԱՐԻԿ ՍԱՐԳՍՅԱՆ

